
ქალბატონო მარინა,
[bookmark: _GoBack]თქვენს 2017 წლის 7 სექტემბრის N89814 წერილთან დაკავშირებით, გიგზავნით, სააგენტოს ადმინისტრირებადი ბაზებიდან კომპეტენციის ფარგლებში  დამუშავებულ სტატისტიკურ ინფორმაციას (იხ. დანართის სახით), კერძოდ:
- ქალაქ ქუთაისის შესაბამისი ქუჩების მიხედვით, 2017 წლის 11 სექტემბრის მდგომარეობით, „სოციალურად დაუცველი ოჯახების მონაცემთა ერთიანი ბაზაში“ რეგისტრირებული და მათ შორის ფულადი სოციალური დახმარების -„საარსებო შემწეობის“ მიმღები პირების შესახებ;
- ქალაქ ქუთაისის შესაბამისი ქუჩების მიხედვით, 2017 წლის აგვისტოს მდგომარეობით, „სახელმწიფო გასაცემლის სააღრიცხვო ბაზიდან“ სახელმწიფო გასაცემლის (სოციალური პაკეტი)  მიმღები პირების (ვეტერანები) შესახებ;
- ქალაქ ქუთაისის შესაბამისი ქუჩების მიხედვით, 2017 წლის აგვისტოს მდგომარეობით, შეზღუდული შესაძლებლობის სტატუსით სახელმწიფო გასაცემლის მიმღები პირების შესახებ.
გასათვალისწინებელია, რომ საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის N190/ნ ბრძანებით დამტკიცებული დებულების და სხვა მარეგულირებელი ნორმატიული აქტების მიხედვით, სააგენტო არ წარმოადგენს იმ ადმინისტრაციულ ორგანოს, რომელიც ქვეყნის მასშტაბით, უზრუნველყოფს შეზღუდული შესაძლებლობის მქონე პირების, მარტოხელა მშობლების, მარჩენალდაკარგულებისა და მრავალშვილიანი ოჯახების აღრიცხვას.
„სოციალური პაკეტის განსაზღვრის შესახებ“ საქართველოს მთავრობის 2012 წლის 23 ივლისის N279 დადგენილების შესაბამისად, სააგენტო ახორციელებს სოციალური პაკეტის  ადმინისტრირებას შესაბამისი კატეგორიის მარტოხელა და მარჩენალდაკარგული პირებისათვის, მათი მომართვის საფუძველზე. თუმცა ამ შემთხვევაშიც, მარტოხელა და მარჩენალდაკარგული განმარტებულია უშუალოდ სოციალური პაკეტის მიზნებისთვის.
სააგენტო, მინიჭებული უფლებამოსილების ფარგლებში, ასევე, უზრუნველყოფს მხოლოდ კანონმდებლობით  გათვალისწინებული სახელმწიფო გასაცემლის ადმინისტრირებას (სოციალური პაკეტი, სახელმწიფო პენსია, სახელმწიფო კომპენსაცია), რომლის დანიშვნის ერთ-ერთი საფუძველი შეიძლება იყოს შეზღუდული შესაძლებლობის სტატუსის დადგენა, კონკრეტული ბენეფიციარის მომართვის შესაბამისად.
სსიპ-სოციალური მომსახურების სააგენტოს კომპეტენციას მიკუთვნებული ნებისმიერი სახის სტატისტიკური ინფორმაცია (რეგიონის/რაიონის, წლების, თვეების მიხედვით), საჭიროების შემთხვევაში, შესაძლებელია იხილოთ  სააგენტოს ოფიციალურ ვებ-გვერდზე (www.ssa.gov.ge), შესაბამის ბმულზე -„სტატისტიკა“.
დანართი: 1 (ერთი) Excel -ის ფაილი

